
ക്കുന്നതു കണ്ടിട്ടുണ്ടായിരിക്കുമല്ലോ. അതുപോലെതന്നെ ഭക്ഷണത്തെ പല്ലുകളുടെ ഇടയിൽ തള്ളിക്കൊടുക്കുന്നതിന്നു വായിൽ എന്താണ് ഉള്ളത്? വായിലിട്ട ഭക്ഷത്തെ നാവ് പല്ലുകൾക്കിടയിൽ തള്ളിക്കൊടുക്കുകയും നല്ലവണ്ണം അറഞ്ഞതിന്നു ശേഷം, തൊണ്ടവഴിയായി അതിനെ ഉള്ളിലേക്കു തള്ളുകയും ചെയ്യുന്നു. ഭക്ഷണം നല്ലവണ്ണം അരയാൻ വേണ്ടി അല്പം ഇമിനീർ അതോടുകൂടി ചേർന്ന്, അതിനെ നനക്കുന്നു. ഭക്ഷണം, വായിൽ ചെന്ന ഉടനെ ഉമിനീർ അധികമായി ഉണ്ടാകുന്നു. ആരെങ്കിലും നിങ്ങളോടു ജിലേപ്പി ലാഡു മുതലായതിനെപ്പറ്റി പറയുമ്പോഴോ, നല്ല ഭക്ഷണത്തിന്റെ വാസന ഏൽക്കുമ്പോഴോ, ഉമിനീർ ഉണ്ടാകുന്നില്ലേ? ഇപ്രകാരം തന്നെ ഭക്ഷണം വായിൽ ചെന്ന ഉടനെ ഉമിനീർഗ്രന്ധികൾ ധാരാളമായി ഉമിനീരിനെ ഉണ്ടാക്കുന്നു. ഈ ഉമിനീർ ഭക്ഷണപദാർത്ഥത്തെ നനക്കുക മാത്രമല്ല ചെയ്യുന്നത് ; അതിലുള്ള അംഗാരോദത്തെ അല്പം അലിയിക്കുകയും ചെയ്യുന്നു. 


പല്ലുകൾ. പല്ലുകൾ ഭക്ഷണപദാർത്ഥത്തെ അരക്കുന്നു എന്നു നാം മുമ്പു പറഞ്ഞുവല്ലൊ. ഇനി, പല്ലുകളുടെ സന്നിവേശത്തെപ്പറ്റി ആലോചിക്കുക. നിങ്ങളുടെ വായിൽ എത്ര പല്ലുകൾ ഉണ്ട്? മേൽ വരിയിൽ 16-ഉം, കീഴ്വരിയിൽ 16-ഉം ഇങ്ങിനെ 32 പല്ലുകൾ ഉണ്ടു. മേൽവരി പല്ലുകൾ ഏതു ക്രമത്തിൽ ഇരിക്കുന്നുവോ അതേക്രമത്തിൽ തന്നെയാകുന്നു കീഴ്വരി പല്ലുകളും ഇരിക്കുന്നതു. മേൽവരി

